
కుడికన్ను పచ్చని గుఱ్ఱాలధీరుండు,

మూఁడుమూర్తుల గట్టి వేఁడివేల్పు,

కైవల్యముకుఁ ద్రోవ గ్రహముల మొగదంబు

మునిమిడి చీకటి మాకవిప్పు



	 







	తే.	
జనుల మ్రొక్కులజంట తేజముల నెలవు

వరుసఁ బండ్రెండు నామముల్ పరఁగుమేటి

గగనరత్నంబు త్రిభువనకర్మసాక్షి

భానుఁ డేతెంచె దేదీప్యమానుఁ డగుచు.

	తే.	
అత్తెఱంగున నరుదెంచినట్టి లోక

బాంధవునిఁ జూచి, నిజమనఃపద్మ మలర

ధరణిఁ జాఁగిలి మ్రొక్కి, హస్తములు మొగిచి,

యాప్రభాకరుఁ డిట్లని యభినుతించె.

	లయగ్రాహి.	
జయజయ సకలదివిజచయమకుట

        ఘటిత మణిచయ రుచిరపదయుగళయకలపద్మ

ద్వయ నిబిడతర తిమిరలయకరణ చణ, హరిత

        హయవినుత సుజనభవభయశమన, నానా

మయవిపిన హదన ఫణిళయన వరచరణ వృత

        నియమ మునినుత నిగమమయ సరసిజాతి

ప్రియదురితహర నిరతిశయమహిమ వితత రధరయ

        విహగ విభవకువలయవన దినేశా.



	 203







	క.	
శ్రీకరములు, సుమహితశో

భాకరములు, భవవిషోపహరజంతుసుధా

శీకరము, లబ్జబాంధవ

నీకరములు దనుజకుముదినీభీకరముల్.

	క.	
అని వినుతించి ప్రభాకరుఁ

గనుఁగొని రవి నీ తపంబుఁ గడు మెచ్చితి నీ

మనమున కెద్ది యభీష్టం

బనఘా! వినిపింపు మనిన నతఁ డిట్లనియెన్.

		 ఈ పేజీలో చివరి మార్పు 20 జనవరి 2021న 22:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

